
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лун бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева

2023 вося йирым тӧлысь 17 лун 
487 № 
Коми Республикаса Веськӧдлан котырлӧн
2023 во йирым тӧлысь 17 лунся 487 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм
ВЕЖСЬӦМЪЯС
1. «Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм вылӧ взносъяс тшӧт весьтӧ чукӧртӧм сьӧмсӧ торъя мог вылӧ видзӧм да тайӧ сьӧмсӧ видзӧм бӧрся контроль нуӧдан пӧрадок вынсьӧдӧм йылысь» Коми Республикаса Веськӧдлан котырлӧн 2014 во сора тӧлысь 10 лунся 281 №-а шуӧмын:
Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм вылӧ взносъяс тшӧт весьтӧ чукӧртӧм сьӧмсӧ торъя мог вылӧ видзӧм да тайӧ сьӧмсӧ видзӧм бӧрся контроль нуӧдан пӧрадокын, мый вынсьӧдӧма шуӧмӧн (содтӧд):
1) 3 пунктӧ содтыны татшӧм сюрӧса нёльӧд абзац:
«Чина йӧзлӧн, кодъясӧс уполномочитӧма нуӧдны контроль, эмӧсь ӧтувъя образеца служебнӧй эскӧданпасъяс, кутшӧмъясӧс урчитӧма Коми Республикаса Веськӧдлан котырӧн.»;
2) 7 – 9 пунктъяс гижны тадзи:
«7. Уна патераа керкаясын, кӧні жыръяс киын кутысьяс примитісны торъя тшӧтъяс вылын капитальнӧя дзоньталан фондъяс артмӧдӧм йылысь помшуӧм, взносъяс тшӧт весьтӧ чукӧртӧм сьӧмсӧ торъя мог вылӧ видзӧм да тайӧ сьӧмсӧ видзӧм бӧрся (водзӧ – сьӧмсӧ торъя мог вылӧ видзӧм бӧрся контроль) контрольсӧ нуӧдӧны:
1) уна патераа керкаын жыръяс киын кутысьяс:
а) банкысь, кӧні восьтӧма торъя тшӧтсӧ, уна патераа керкаын став жыр киын кутысьлӧн торъя тшӧт вылӧ воӧм мынтӧмъяслӧн ӧтувъя мында йылысь, торъя тшӧт вылын кольӧм сьӧм йылысь, тайӧ торъя тшӧт серти став операция йылысь юӧр босьтӧмӧн;
б) торъя тшӧт кутысьлысь уна патераа керкаын став жыр киын кутысьлӧн торъя тшӧт вылӧ воӧм мынтӧмъяслӧн ӧтувъя мында йылысь, торъя тшӧт вылын кольӧм сьӧм йылысь, тайӧ торъя тшӧт серти став операция йылысь юӧр босьтӧмӧн.
Торъя мог вылӧ сьӧм видзӧм да найӧс видзӧм бӧрся контроль нуӧдігӧн торъя тшӧт серти сёрнитчӧм серти сьӧм воан, вуджӧдан да спишитан операцияяс серти прӧверитӧны операцияяс, кутшӧмъясӧс урчитӧма Россия Федерацияса оланін кодекслӧн 177 статьяӧн.
Банкӧн тайӧ пунктса 1 пунктулын индӧм тӧдмӧгъяс сетан пӧрадоксӧ урчитӧны гражданскӧй оланпастэчасӧн да торъя тшӧт серти кырымалӧм сёрнитчӧмлӧн условиеясӧн;
2) Служба планӧвӧй да планысь ӧтдор прӧверкаяс нуӧдӧмӧн, тайӧ Пӧрадоклӧн 8-29 пунктъясӧн урчитӧм пӧрадокын.
8. Планӧвӧй контроль збыльмӧдан мероприятиеяссӧ нуӧдӧны контроль збыльмӧдан мероприятиеяслӧн план-график серти, мый вынсьӧдӧма Службаӧн.
Колӧ, медым контроль збыльмӧдан мероприятиеяслӧн план-графикын вӧлі урчитӧма 3 вонас ӧтчыдысь ӧти планӧвӧй контроль збыльмӧдан мероприятие нуӧдӧмсӧ.
9. Планысь ӧтдор контроль збыльмӧдан мероприятиеяссӧ нуӧдӧны татшӧм подувъяс серти:
1) Службаӧ гражданасянь, сы лыдын асшӧр уджалысьяссянь, юридическӧй кывкутысьяссянь, шыӧдчӧмъяс да заявлениеяс, канму власьт органъясысь, меставывса асвеськӧдлан органъясысь, инӧд видзысь органъясысь контроль улӧ веськалӧм мортӧн быть колана корӧмъяс торкалӧм йылысь юӧр воӧм;
2) Службалӧн эмӧсь оланпасӧн видзан донаторлы лёктор (ущерб) вӧчӧм йылысь либӧ лёктор (ущерб) вӧчан грӧзлун йылысь тӧдмӧгъяс;
3) торъя дінму операторъяс серти контроль збыльмӧдан мероприятиеяс нуӧдӧм йылысь Россия Федерацияса Президентлӧн тшӧктӧм, Россия Федерацияса Веськӧдлан котырлӧн тшӧктӧм;
4) прокуратура органъясӧ воӧм материалъяс да шыӧдчӧмъяс серти оланпасъяс збыльмӧдӧм, мортлӧн да гражданинлӧн инӧдъясӧ да вӧляӧ кутчысьӧм бӧрся дӧзьӧр серти контроль збыльмӧдан мероприятиеяс нуӧдӧм йылысь прокурорлӧн корӧм;
5) быть колана корӧмъяс серти водзджык эрдӧдӧм торкалӧмсӧ бырӧдӧм йылысь Службалысь помшуӧм збыльмӧдан кадколаст кольӧм.»;
3) содтыны татшӧм сюрӧса 10 – 34 пунктъяс:
«10. Сьӧмсӧ торъя мог вылӧ видзӧм бӧрся контроль збыльмӧдігӧн нуӧдӧны татшӧм контроль збыльмӧдан мероприятиеяс:
1) кутшӧмъяс урчитӧны дінму операторкӧд планӧвӧй да планысь ӧтдор подув вылын ӧтув уджалӧм: 
а) документъяс прӧверитӧм;
б) ветлӧмӧн прӧверитӧм;
2) кутшӧмъясӧс збыльмӧдӧны дінму операторкӧд ӧтув уджавтӧг:
а) быть колана корӧмъясӧ кутчысьӧм бӧрся видзӧдӧм;
б) ветлӧмӧн обследуйтӧм.
11. Тайӧ Пӧрадоклӧн медшӧр могъясын документъяс прӧверитӧм улын гӧгӧрвосьӧ контроль збыльмӧдан мероприятие, кутшӧмӧс нуӧдӧны Службалӧн меститчанінын да кутшӧмлӧн видлаланторйӧн лоӧны сӧмын тӧдмӧгъяс, кутшӧмъясӧс пыртӧма дінму операторлӧн документъясӧ, кутшӧмъяс урчитӧны сылысь котыртан-инӧда формасӧ, инӧдъяссӧ да кывкутана могъяссӧ, а сідзжӧ документъяс, кутшӧмъясӧн вӧдитчӧны сылысь уджсӧ збыльмӧдігӧн да кутшӧмъяс йитчӧмаӧсь Службалысь корӧмъяссӧ да помшуӧмъяссӧ наӧн олӧмӧ пӧртӧмкӧд.
Документъяс прӧверитігӧн видлалӧны дінму операторлысь документъяссӧ, контроль збыльмӧдан воддза мероприятиеяслысь бӧртасъяссӧ, административнӧй инӧд торкалӧмъяс йылысь делӧяс видлалан материалъяссӧ да дінму оператор серти сьӧмсӧ торъя мог вылӧ видзӧм бӧрся контроль збыльмӧдан бӧртасъяс йылысь документъяссӧ.
Документъяс прӧверитігӧн вермӧны збыльмӧдны татшӧм вӧчӧмторъяс:
гижӧм объяснениеяс босьтӧм;
документъяс корӧм.
Сэк, кор тӧдмӧгъяслӧн збыльлун серти, кутшӧмъяс эмӧсь документъясын, кутшӧмъяс эмӧсь Службалӧн веськӧдлӧм улын, лоӧ подулалӧм гӧгӧрвотӧмлун либӧ тайӧ тӧдмӧгъясыс оз сетны позянлун донъявны дінму операторӧн корӧмъяс збыльмӧдӧмсӧ, Служба ыстӧ дінму операторлы документъяс прӧверитӧм дырйи видлалӧм вылӧ колана  документъяс сетны корӧм. Тайӧ корӧмсӧ босьтан лунсянь 5 уджалан лун чӧжӧн дінму операторлы быть колӧ ыстыны Службаӧ корӧмын индӧм документъяссӧ.
Сэк, кор документъяс прӧверитӧм дырйи дінму операторлӧн сетӧм документъясын эрдӧдӧма ӧшыбкаяс да (либӧ) лӧсявтӧмторъяс либӧ эрдӧдӧма тӧдмӧгъяслысь, кутшӧмъяс эмӧсь тайӧ документъясын, тӧдмӧгъяслы лӧсявтӧмлунсӧ, кутшӧмъяс эмӧсь Службалӧн документъясын да (либӧ) кутшӧмъясӧс босьтӧма сьӧмсӧ торъя мог вылӧ видзӧм бӧрся контроль збыльмӧдігӧн, ӧшыбкаяс йылысь, лӧсявтӧмторъяс да тӧдмӧгъяслӧн лӧсявтӧмлун йылысь юӧрсӧ ыстӧны дінму операторлы колана гӧгӧрвоӧдӧмъяс 5 уджалан лун чӧжӧн сетны корӧмӧн. Дінму оператор, коді сетӧ Службаӧ сетӧм документъясын эрдӧдӧм ӧшыбкаяс да (либӧ) лӧсявтӧмторъяс серти либӧ тӧдмӧгъяслысь, кутшӧмъяс эмӧсь тайӧ документъясын, тӧдмӧгъяслы мыетшкӧ лӧсявтӧмлунсӧ, кутшӧмъяс эмӧсь Службалӧн документъясын да (либӧ) кутшӧмъясӧс босьтӧма сьӧмсӧ торъя мог вылӧ видзӧм бӧрся контроль збыльмӧдігӧн, вермӧ содтӧд сетны Службаӧ водзджык сетлӧм документъяслысь збыльлунсӧ эскӧдысь документъяс.
Документъяс прӧверитігӧн Служба оз вермы корны дінму операторлысь тӧдмӧгъяс да документъяс, кутшӧмъяс оз пырны документъяс прӧверитӧм улӧ видлаланторйӧ, а сідзжӧ тӧдмӧгъяс да документъяс, кутшӧмъясӧс Служба вермас босьтны мукӧд органысь.
12. Тайӧ Пӧрадоклӧн медшӧр могъясын ветлӧмӧн прӧверка улын  гӧгӧрвосьӧ комплекснӧй контроль збыльмӧдан мероприятие, кутшӧмӧс нуӧдӧны дінму операторлӧн меститчанінын (уджаланінын), сы могысь медым донъявны дінму операторӧн Службалӧн корӧмъясӧ да помшуӧмъясӧ кутчысьӧмсӧ, а сідзжӧ донъявны Службалысь помшуӧмъяс олӧмӧ пӧртӧмсӧ.
Ветлӧмӧн прӧверкасӧ нуӧдӧны сэк, кор документъяс прӧверитігӧн абу позянлуныс:
1) тӧдмавны тӧдмӧгъяслысь тырвыйӧлунсӧ да збыльлунсӧ, кутшӧмъяс эмӧсь Службалӧн контроль улӧ веськалӧм мортлӧн вӧдитчан документъясын;
2) донъявны, лӧсялӧ-ӧ контроль улӧ веськалӧм мортлӧн уджыс урчитӧм корӧмъяслы ветлӧмӧн прӧверка нуӧдтӧг.
Ветлӧмӧн прӧверка дырйи вермӧны збыльмӧдны контроль серти татшӧм вӧчӧмторъяс:
осмотр;
опрос;
гижӧм объяснениеяс босьтӧм.
13. Тайӧ Пӧрадоклӧн медшӧр могъясын осмотр улын гӧгӧрвосьӧ контроль серти вӧчӧмтор, кытчӧ пырӧ мутасъяс, жыръяс (отсекъяс) да мукӧд объект видзӧдлӧмӧн видлалӧм видлалан объектъяс да налысь юкӧнъяс разьтӧг, косявтӧг либӧ налысь ӧтторъялунсӧ мукӧд ногӧн торкавтӧг.
Службаса чина морт нуӧдӧ осмотрсӧ дінму оператор либӧ сійӧс петкӧдлысь дырйи да (либӧ) видео вылӧ гижӧмӧн.
14. Тайӧ Пӧрадоклӧн могъясын опрос улын гӧгӧрвосьӧ контроль серти вӧчӧмтор, кытчӧ пырӧ Службаса чина мортӧн вомгора юӧр босьтӧм (дінму операторӧс петкӧдлысьяслӧн, уна патераа керкаӧн веськӧдлысь мортлӧн, уна патераа керкаын жыръяс киын кутысьяслӧн объяснениеяс, гӧгӧрвоӧдӧмъяс) сы могысь, медым донъявны дінму операторӧн быть колана корӧмъясӧ кутчысьӧмсӧ.
Опрослысь бӧртасъяссӧ пасйӧны опрослӧн сёрнигижӧдын, кутшӧмӧс кырымалӧ юасян морт, коді эскӧдӧ сыӧн сетӧм тӧдмӧгъяслысь збыльлунсӧ, а сідзжӧ контроль збыльмӧдан мероприятиелӧн актын (водзӧ – акт) сэк, кор босьтӧм тӧдмӧгъясыс лоӧны тӧдчанаӧн контроль збыльмӧдан мероприятие серти. 
15. Тайӧ Пӧрадоклӧн могъясын гижӧм объяснениеяс босьтӧм улын  гӧгӧрвосьӧ контроль серти вӧчӧмтор, кытчӧ пырӧ Службаса чина мортӧн дінму операторсянь либӧ сійӧс петкӧдлыссянь, свидетельсянь, кодъяслӧн эмӧсь татшӧм тӧдмӧгъясыс, гижӧм эскӧдангижӧдъяссӧ корӧм, кутшӧмъяс лоӧны тӧдчанаӧн дінму операторӧн корӧмъясӧ кутчысьӧмсӧ донъялӧм вылӧ (водзӧ – объяснениеяс).
Объяснениеяссӧ оформитӧны гижӧм документсӧ ас кӧсйӧм серти лӧсьӧдӧмӧн.
Службаса чина морт вермӧ ас киӧн гижны объяснениеяссӧ чина йӧзлӧн либӧ дінму операторса уджалысьяслӧн, сійӧс петкӧдлысьяслӧн, свидетельяслӧн, сы лыдын уна патераа керкаӧн веськӧдлысь мортлӧн уджалысьяслӧн, уна патераа керкаын жыръяс киын кутысьяслӧн кывъяс серти. Та дырйи индӧм йӧзыс тӧдмасьӧны объяснениеясӧн, коланлун дырйи содтӧны текстсӧ, пуктӧны пас сы йылысь, мый Службаысь чина морт налӧн кывъяс серти гижӧма веськыда, да кырымалӧны документсӧ сійӧс лӧсьӧдан кадпассӧ да местасӧ индӧмӧн.
16. Документъяс прӧверитӧмсӧ нуӧдӧны Службалӧн меститчанінын.
Документъяс прӧверитӧмсӧ нуӧдан кадколастыс оз вермы лоны 20 уджалан лунысь дырджык.
17. Ветлӧмӧн прӧверкасӧ нуӧдӧны дінму операторлӧн меститчанінын (уджаланінын).
Ветлӧмӧн прӧверка нуӧдан кадколастыс оз вермы лоны 20 уджалан лунысь дырджык.
18. Ветлӧмӧн прӧверка нуӧдігӧн Службаса чина морт, кодӧс уполномочитӧма збыльмӧдны сьӧмсӧ торъя мог вылӧ видзӧм бӧрся контрольсӧ, быть колана корӧмъяссӧ торкалӧм серти эскӧданторъяс пасйӧм могысь вермӧны вӧдитчыны фотосъёмкаӧн, аудио- да видеозаписьӧн, эскӧданторъяс мукӧд пасъянногӧн.
Фотосъёмка, аудио- да видеозапись вӧчан бӧртасъясыс лоӧны акт дорӧ содтӧдӧн.
Быть колана корӧмъяссӧ торкалӧм серти эскӧданторъяс пасйӧм могысь фотосъёмкаӧн, аудио- да видеозаписьӧн вӧдитчӧны канму, коммерческӧй, служебнӧй либӧ оланпасӧн видзан мукӧд гусятор видзӧм йылысь Россия Федерацияса оланпастэчаслысь корӧмъяссӧ тӧд вылӧ босьтӧмӧн.
19. Тайӧ Пӧрадоклӧн медшӧр могъясын быть колана корӧмъясӧ кутчысьӧм бӧрся видзӧдӧм улын гӧгӧрвосьӧ сьӧмсӧ торъя мог вылӧ видзӧм бӧрся контроль улӧ веськалӧм объектъяс йылысь мыччӧдъяссӧ, кутшӧмъяс эмӧсь Службалӧн, сы лыдын мыччӧдъяссӧ, кутшӧмъяс воӧны ведомствокостса юӧрӧн йитчигӧн, кутшӧмъясӧс дінму оператор сетӧ быть колана корӧмъяссӧ олӧмӧ пӧртӧм серти, а сідзжӧ мыччӧдъяссӧ, кутшӧмъяс эмӧсь канму да муниципальнӧй юӧртан системаясын, «Ӧтуввез» везйысь мыччӧдъяссӧ, быдӧнлы вӧдитчыны позяна мукӧд мыччӧдсӧ, а сідзжӧ мыччӧдъяссӧ, кутшӧмъясӧс босьтӧма автоматическӧй режимын уджалысь инӧд торкалӧмъяс пасйысь техническӧй средствоясӧн вӧдитчӧмӧн, кутшӧмъяслӧн эм фото да кино снимайтан, видео вылӧ гижан функцияяс, чукӧртӧм, анализируйтӧм.
Быть колана корӧмъясӧ кутчысьӧм бӧрся видзӧдігӧн Служба:
прӧверитӧ воӧм документъяс да тӧдмӧгъяс ас кадӧ сетӧмсӧ, налысь тырвыйӧлунсӧ да збыльлунсӧ Россия Федерацияса оланпастэчасӧн урчитӧм пӧрадокын;
туялӧ оланін да коммунальнӧй овмӧс канму юӧртан системаын дінму операторлӧн удж йылысь йӧзӧдӧм юӧрсӧ.
20. Тайӧ Пӧрадоклӧн медшӧр могъясын ветлӧмӧн обследуйтӧм улын гӧгӧрвосьӧ контроль збыльмӧдан мероприятие, кутшӧмӧс нуӧдӧны дінму операторӧн быть колана корӧмъясӧ кутчысьӧмсӧ донъялӧм могысь. Ветлӧмӧн обследуйтӧмсӧ позьӧ нуӧдны дінму операторлӧн меститчанінын (уджаланінын), та дырйи оз позь йитчыны дінму операторкӧд.
Ветлӧмӧн обследуйтӧм дырйи осмотрсӧ нуӧдӧны тайӧ Пӧрадоклӧн 13 пунктӧн урчитӧм пӧрадокын.
21. Контроль збыльмӧдан мероприятие нуӧдны помалӧм бӧрын Служба лӧсьӧдӧ акт. Служба вынсьӧдӧ акт формасӧ.
22. Сэк, кор контроль збыльмӧдан мероприятие нуӧдӧм бӧрын, кутшӧмӧн урчитӧма дінму операторкӧд ӧтув уджалӧмсӧ, эрдӧдӧма быть колана корӧмъяс торкалӧмсӧ, актын быть колӧ стӧча индыны, кутшӧм быть колана корӧмсӧ торкалӧма, кутшӧм нормативнӧй инӧда актӧн да сылӧн тэчас единицаӧн сійӧс урчитӧма. Сэк, кор эрдӧдӧм торкалӧмсӧ бырӧдӧма контроль збыльмӧдан мероприятие нуӧдны помавтӧдз, кутшӧмӧн урчитӧма дінму операторкӧд ӧтув уджалӧмсӧ, актын индӧны сійӧс бырӧдан фактсӧ. Документъяссӧ, мукӧд материалсӧ, кутшӧмъяс эскӧдӧны быть колана корӧмъяс торкалӧмсӧ, быть колӧ содтыны акт дорӧ. 
23. Актсӧ лӧсьӧдӧны контроль збыльмӧдан мероприятие нуӧдны помалан лунӧ татшӧм мероприятие нуӧдан местаын сэк, кор эм техническӧй позянлун лӧсьӧдны актсӧ, а кор татшӧм позянлуныс абу – Службалӧн меститчанінын.
24. Дінму оператор либӧ сійӧс петкӧдлысь тӧдмасьӧ актлӧн сюрӧсӧн контроль збыльмӧдан мероприятие нуӧдан местаын, документъяс прӧверитӧм либӧ контроль збыльмӧдан мероприятие дінму операторкӧд йитчытӧг нуӧдан случайяс кындзи, сэк, кор эм техническӧй позянлун лӧсьӧдны актсӧ контроль збыльмӧдан мероприятие нуӧдан местаын. Мукӧд случай дырйи Служба ыстӧ актсӧ дінму операторлы сійӧс лӧсьӧдан лунсянь 3 уджалан лун чӧжӧн.
25. Дінму оператор кырымалӧ актсӧ сэтшӧм жӧ ногӧн, мый отсӧгӧн дасьтӧма тайӧ актсӧ.
26. Сэк, кор дінму оператор либӧ сійӧс петкӧдлысь ӧткажитчӧ кырымавны актсӧ либӧ дінму оператор либӧ сійӧс петкӧдлысь оз вермы кырымавны контроль збыльмӧдан мероприятие нуӧдан кывкӧртӧдъяс серти актсӧ, актын вӧчӧны лӧсялана пасйӧд. Та дырйи  актсӧ ыстӧны дінму операторлы электроннӧй документӧн, кутшӧмӧс кырымалӧма вынсьӧдӧм квалифицируйтӧм электроннӧй кырымпасӧн, электроннӧй пошталӧн инпас серти, мый йылысь тӧдмӧгъяссӧ вӧлі сетӧма дінму операторӧс канмусянь пасйигӧн.
27. Документъяс прӧверитігӧн, актсӧ ыстӧны дінму операторлы электроннӧй документӧн, кутшӧмӧс кырымалӧма вынсьӧдӧм квалифицируйтӧм электроннӧй кырымпасӧн, электроннӧй пошталӧн инпас серти, мый йылысь тӧдмӧгъяссӧ вӧлі сетӧма дінму операторӧс канмусянь пасйигӧн.
28. Контроль збыльмӧдан мероприятиелысь бӧртасъяссӧ, кытчӧ пыртӧма юӧр, мый артмӧдӧ канму, коммерческӧй, служебнӧй либӧ оланпасӧн видзан мукӧд гусятор, оформитӧны Россия Федерацияса оланпастэчасӧн урчитӧм корӧмъясӧ кутчысьӧмӧн.
29. Сэк, кор контроль збыльмӧдан мероприятиелӧн бӧртасъяс серти эрдӧдӧма дінму операторӧн быть колана корӧмъяс торкалӧмсӧ, Служба сетӧ эрдӧдӧм торкалӧмъяс бырӧдӧм йылысь предписание, мый лоӧ акт дорӧ содтӧдӧн.
30. Дінму операторлӧн эм инӧд ёрдӧдз обжалуйтны  контроль нуӧдысь органлысь помшуӧмъяссӧ, контроль нуӧдысь органса чина йӧзлысь контроль збыльмӧдан мероприятиеяс серти вӧчӧмторъяссӧ (вӧчтӧмторсӧ).
31. Контроль збыльмӧдысь органӧн юрнуӧдысь видлалӧ контроль нуӧдысь органлӧн помшуӧм, контроль нуӧдысь органса чина мортлӧн вӧчӧмторъяс (вӧчтӧмтор) вылӧ норасьӧмсӧ.
32. Контроль нуӧдысь органлӧн помшуӧм, контроль нуӧдысь органса чина мортлӧн вӧчӧмторъяс (вӧчтӧмтор) вылӧ норасьӧмсӧ вермӧны сетны сійӧ лунсянь, кор дінму оператор тӧдмаліс либӧ вермис тӧдмавны аслас инӧдъяс торкалӧм йылысь, 30 лун чӧжӧн.
33. Контроль нуӧдысь органлӧн предписание вылӧ норасьӧмсӧ вермӧны сетны дінму операторӧн предписание босьтан лунсянь 10 уджалан лун чӧжӧн.
34. Сэк, кор пыдди пуктана помка вӧсна норасьӧм сетан кадколастыс кольӧма, контроль нуӧдысь органӧн юрнуӧдысь вермас бӧр индыны тайӧ Пӧрадоклӧн 32 да 33 пунктъясын индӧм кадколастсӧ дінму операторлӧн ходатайство серти.».
2. «Абу коммерческӧй торъя организацияяслӧн, кодъяс збыльмӧдӧны  Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ веськӧдӧм удж, уджлӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧм бӧрся контроль збыльмӧдан пӧрадок вынсьӧдӧм йылысь да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во косму тӧлысь 20 лунся 168 №-а шуӧмын:
Абу коммерческӧй торъя организацияяслӧн, кодъяс збыльмӧдӧны Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ удж, уджлӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧм бӧрся контроль збыльмӧдан пӧрадок, мый вынсьӧдӧма шуӧмӧн (1 №-а содтӧд), гижны тадзи:
«ВЫНСЬӦДӦМА
Коми Республикаса Веськӧдлан котырлӧн
2015 во косму тӧлысь 20 лунся 168 №-а шуӧмӧн
(1 №-а содтӧд)
Абу коммерческӧй торъя организацияяслӧн, кодъяс збыльмӧдӧны 
Коми Республика мутасын меститчӧм уна патераа керкаясын 
ӧтувъя эмбур капитальнӧя дзоньталӧмсӧ могмӧдӧм вылӧ удж, 
уджлӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧм бӧрся контроль збыльмӧдан
ПӦРАДОК 
І. Панас
1. Тайӧ Пӧрадокыс урчитӧ абу коммерческӧй торъя организацияяслӧн, кодъяс збыльмӧдӧны Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ веськӧдӧм удж, уджлӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы (водзӧ – урчитӧм корӧмъяс) лӧсялӧм бӧрся контроль збыльмӧдан пӧрадоксӧ (водзӧ лӧсялӧмӧн – дінму оператор, уна патераа керкаяс).
2. Коми Республикаса стрӧитчан, оланін да техническӧй дӧзьӧр (контроль) служба збыльмӧдӧ дінму операторлӧн уджлӧн урчитӧм корӧмъяслы лӧсялӧм бӧрся контрольсӧ (водзӧ лӧсялӧмӧн – контроль, контроль нуӧдысь орган).
3. Контроль збыльмӧдны уполномочитӧм чина йӧзӧн лоӧны:
1) контроль нуӧдысь органӧн юрнуӧдысь (юрнуӧдысьӧс вежысь);
2) контроль нуӧдысь органса канму гражданскӧй служащӧйяс, кодъяс уджалӧны Коми Республикаса канму гражданскӧй службаын нуӧдысь да медыджыд чин группаясса «юрнуӧдысьяс» категория чинъясын, шӧр да нуӧдысь чин группаясса «специалистъяс» категория чинъясын, кодъяслӧн чина уджаланартъясӧн урчитӧма контроль збыльмӧдӧмсӧ (водзӧ – инспектор).
4. Контроль збыльмӧдан мероприятиеяс нуӧдӧм йылысь помшуӧмъяс примитӧны уполномочитӧм чина йӧзӧн лоӧны контроль нуӧдысь органӧн юрнуӧдысь да сійӧс вежысьяс.
5. Дінму операторлӧн уджлӧн урчитӧм корӧмъяслы лӧсялӧм бӧрся контроль улӧ веськалӧм объектъясӧн лоӧны дінму операторлӧн удж, вӧчӧмторъяс (вӧчтӧмторъяс), кутшӧмъяс серти колӧ кутчысьны урчитӧм корӧмъясӧ, Абу коммерческӧй торъя организацияясӧн, кодъяс збыльмӧдӧны уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ веськӧдӧм удж, оланін фондӧн вӧдитчӧм да сійӧс видзӧм дорӧ сылӧн эмбур сикас вылӧ видзӧдтӧг корӧмъясӧ, кутшӧмъясӧс урчитӧма оланін оланпастэчасӧн, энергия видзтӧм йылысь да энергетика боксянь окталун кыпӧдӧм йылысь оланпастэчасӧн, кутчысьӧм бӧрся канму контроль (дӧзьӧр) збыльмӧдан правилӧяслӧн 5 пунктӧн урчитӧм объектъяс кындзи, мый вынсьӧдӧма Россия Федерацияса Веськӧдлан котырлӧн 2022 во кӧч тӧлысь 28 лунся 1702 №-а шуӧмӧн (водзӧ лӧсялӧмӧн – контроль улӧ веськалӧм объектъяс, 1702 №-а правилӧяс).
6. Дінму операторлӧн уджлӧн урчитӧм корӧмъяслы лӧсялӧм бӧрся контроль улӧ веськаланторйӧн лоӧ дінму операторӧн татшӧм корӧмъясӧ кутчысьӧм:
1) Россия Федерацияса оланін кодекслӧн 172 статьяӧн урчитӧм тӧдмӧгъяс дінму операторӧн ыстӧм дорӧ корӧмъяс;
2) дінму операторлӧн тшӧт вылын капитальнӧя дзоньталан фонд лӧсьӧдны дугӧдӧм да торъя тшӧт вылын капитальнӧя дзоньталан фонд лӧсьӧдӧм йылысь уна патераа керкаын жыръяс киын кутысьяслӧн ӧтувъя чукӧртчылӧм вылын помшуӧм примитӧм бӧрын капитальнӧя дзоньталан фондлысь сьӧмсӧ торъя тшӧт вылӧ вуджӧдан кадколастъясӧ дінму операторӧн кутчысьӧм дорӧ корӧмъяс (Россия Федерацияса оланін кодекслӧн 173 статьяса 5 юкӧн);
3) Россия Федерацияса оланін кодекслӧн 173 статьяса 9.1 юкӧн серти уна патераа керкаын ӧтувъя эмбур капитальнӧя дзоньталӧм серти сетӧм услугаясысь да (либӧ) вӧчӧм уджъясысь мынтысьӧм серти уджйӧз йылысь (уджйӧз бырӧдӧм йылысь) юӧр ыстӧм дорӧ корӧмъяс;
4) дінму операторӧн Россия Федерацияса оланін кодексӧн урчитӧм торъя тшӧт кутысьлысь кывкутана могъяс збыльмӧдӧм дорӧ корӧмъяс сэк, кор сійӧс бӧрйӧма уна патераа керкаын жыръяс киын кутысьяслӧн ӧтувъя чукӧртчылӧмлӧн помшуӧмӧн торъя тшӧт кутысьӧн;
5) Россия Федерацияса оланін кодекслӧн 178 статьяӧн урчитӧм корӧмъяслы дінму операторӧн лӧсялӧм дорӧ корӧмъяс;
6) дінму операторӧн юрнуӧдысь дорӧ, дінму операторӧн юрнуӧдысь чинӧ кандидат дорӧ корӧмъяс;
7) дінму операторлысь эмбур лӧсьӧдӧм дорӧ корӧмъяс;
8) Россия Федерацияса оланін кодекслӧн 180 статьяӧн урчитӧм могъяс олӧмӧ пӧртӧм дорӧ корӧмъяс;
9) Россия Федерацияса оланін кодекслӧн 181 статьяӧн урчитӧм кывкута могъяс олӧмӧ пӧртӧм дорӧ корӧмъяс;
10) уна патераа керкаясын ӧтувъя эмбур капитальнӧя дзоньталӧмсӧ котыртӧм серти кывкутана могъяс олӧмӧ пӧртӧм дорӧ корӧмъяс, 1702 №-а правилӧясӧн урчитӧм кывкутана могъяс кындзи;
11) дінму операторӧн капитальнӧя дзоньталан фондъяс учёт вылӧ босьтӧм серти кывкутана могъяс олӧмӧ пӧртӧм дорӧ корӧмъяс;
12) дінму операторӧн капитальнӧя дзоньталан фондлысь сьӧм бергӧдӧм серти кывкутана могъяс олӧмӧ пӧртӧм дорӧ корӧмъяс;
13) дінму операторӧн капитальнӧя дзоньталӧм вылӧ взносъяс индан пӧрадок дорӧ корӧмъясӧ кутчысьӧм дорӧ корӧмъяс.
7. Контроль збыльмӧдны уполномочитӧм чина йӧзлӧн эм ӧтувъя образеца служебнӧй эскӧданпасъяс, кутшӧмӧс урчитӧма Коми Республикаса Веськӧдлан котырӧн.
ІІ. Контроль збыльмӧдігӧн профилактика мероприятиеяс
нуӧдӧмсӧ котыртӧм
8. Сы могысь, медым ышӧдны дінму операторӧс кывкутӧмӧн кутчысьны урчитӧм корӧмъясӧ, бырӧдны условиеяссӧ, помкаяссӧ да факторъяссӧ, кутшӧмъяс вермӧны вайӧдны урчитӧм корӧмъяс торкалӧмӧдз да (либӧ) вӧчны оланпасӧн видзан донаторъяслы лёктор (ущерб), а сідзжӧ сы могысь, медым лӧсьӧдны дінму операторлы урчитӧм корӧмъяс йылысь юӧртӧм вылӧ условиеяс да унджык юӧртны контроль збыльмӧдігӧн наӧ кутчысянногъяс йылысь, нуӧдӧны профилактика мероприятиеяссӧ оланпасӧн видзан донаторъяслы лёктор (ущерб) вӧчан рискъясысь профилактика уджтас серти, кутшӧмӧс вынсьӧдӧны быд во.
9. Контроль серти нуӧдӧны татшӧм профилактика мероприятиеяс:
1) инӧдӧн вӧдитчан практикасӧ ӧтвывтӧм;
2) урчитӧм корӧмъяс торкавны позьтӧмлун йылысь ӧлӧдантор  индӧм (водзӧ – ӧлӧдантор);
3) профилактика визит.
10. Контроль нуӧдысь чина йӧз быд во ӧтвывтӧны инӧдӧн вӧдитчан практикасӧ нуӧдӧм контроль збыльмӧдан мероприятиеяс да налӧн бӧртасъяс йылысь мыччӧдъяссӧ чукӧртӧмӧн да анализируйтӧмӧн, а сідзжӧ контроль нуӧдысь органӧ воӧм шыӧдчӧмъяссӧ анализируйтӧмӧн.
Инӧдӧн вӧдитчан практикасӧ ӧтвывтӧм бӧрын контроль нуӧдысь орган дасьтӧ доклад бала, кытчӧ пыртӧны контроль нуӧдысь органлӧн инӧдӧн вӧдитчан практика ӧтвывтан бӧртасъяссӧ (водзӧ – инӧдӧн вӧдитчан практика йылысь доклад), кутшӧмӧс быть колӧ видлавны йӧзкӧд ӧтув.
Инӧдӧн вӧдитчан практика йылысь докладсӧ отчётнӧй во бӧрын мунысь волӧн рака тӧлысь 10 лунӧдз вынсьӧдӧны контроль нуӧдысь органӧн юрнуӧдысьлӧн тшӧктӧдӧн да отчётнӧй во бӧрын мунысь волӧн рака тӧлысь 15 лунӧдз йӧзӧдӧны «Ӧтуввез» юӧртан да телекоммуникация везйын контроль нуӧдысь органлӧн официальнӧй сайтын (водзӧ – «Ӧтуввез» вез).
12. Сэк, кор контроль нуӧдысь органлӧн эмӧсь урчитӧм корӧмъяс торкавны дасьтысьӧм йылысь тӧдмӧгъяс либӧ урчитӧм корӧмъяс торкалан признакъяс, контроль нуӧдысь орган индӧ дінму операторлы ӧлӧдантор да вӧзйӧ сылы примитны урчитӧм корӧмъясӧ кутчысьӧмсӧ могмӧдан мераяс.
Дінму оператор ӧлӧдантор босьтан лунсянь 10 уджалан лун чӧжӧн вермӧ сетны контроль нуӧдысь органӧ индӧм ӧлӧдантор серти паныд кыв, кӧні индӧны:
дінму операторлысь нимсӧ;
вот мынтысьлысь – дінму операторлысь пас;
дінму операторлы ыстӧм ӧлӧданторлысь кадпас да номер;
дінму операторлӧн видзӧдлас серти подулалӧм сылӧн вӧчӧмторъяс (вӧчтӧмтор) серти, кутшӧмъяс индӧма ӧлӧданторйын да кутшӧмъяс вайӧдӧны либӧ вермӧны вайӧдны урчитӧм корӧмъяс торкалӧмӧдз.
Дінму оператор вермӧ сетны ӧлӧдантор серти паныд кывсӧ бумага вылын пошта пыр мӧдӧдӧмӧн, электроннӧй документӧн электроннӧй пошталӧн инпас вылӧ, кутшӧмӧс индӧма ӧлӧданторйын, либӧ татшӧм ӧлӧданторйын индӧм мукӧд ногӧн.
Контроль нуӧдысь орган ӧлӧдантор серти паныд кывсӧ видлалӧм бӧрын ыстӧ дінму операторлы татшӧм паныд кыв босьтан лунсянь 15 уджалан лун чӧжӧн вочакыв.
Сэк, кор ӧлӧдантор серти сійӧс видлалӧм бӧрын паныд кывсӧ могмӧдӧма, татшӧм ӧлӧданторлӧн мыччӧдъясӧн оз вӧдитчыны мукӧд профилактика мероприятие да контроль збыльмӧдан мероприятие нуӧдӧм могысь.
13. Контроль нуӧдысь орган нуӧдӧ профилактика визитсӧ дінму операторлӧн меститчанінын (уджаланінын) либӧ видеоконференц-связьӧн вӧдитчӧмӧн профилактика сёрни нуӧдӧмӧн.
Профилактика визит нуӧдан кадколастыс лоӧ ӧти уджалан лун.
Профилактика визит дырйи дінму операторлы юӧртӧны сылӧн удж дорӧ индӧм корӧмъяссӧ, а сідзжӧ контроль збыльмӧдан мероприятиеяслӧн сикасъяс, налӧн сюрӧс да тшӧкыдлун йылысь, кутшӧмъясӧс нуӧдӧны контроль улӧ веськалӧм объект серти.
Профилактика визит нуӧдігӧн дінму операторлы оз вермыны сетны урчитӧм корӧмъяс серти торкалӧмъяс бырӧдӧм йылысь предписаниеяс. Профилактика визит нуӧдігӧн дінму операторӧн босьтӧм гӧгӧрвоӧдӧмъясыс лоӧны вӧзъянаӧн.
Сэк, кор профилактика визит нуӧдігӧн эрдӧдӧма, мый контроль улӧ веськалӧм объектъясыс лоӧны оланпасӧн видзан донаторъяслы лёктор (ущерб) вӧчан тыдалана веськыд грӧзлунӧн либӧ татшӧм лёкторсӧ (ущербсӧ) вӧчӧма нин, контроль нуӧдысь органса чина морт (чина йӧз) дзик пыр ыстӧ (ыстӧны) та йылысь юӧрсӧ чина мортлы, кодӧс уполномочитӧма примитны  контроль збыльмӧдан мероприятиеяс нуӧдӧм йылысь помшуӧмъяссӧ, контроль збыльмӧдан мероприятиеяс нуӧдӧм йылысь помшуӧм примитӧм могысь.
Контроль нуӧдысь органса чина морт нуӧдӧм профилактика визитлӧн бӧртасъяс серти лӧсьӧдӧ отчёт, кутшӧмӧс ыстӧны контроль нуӧдысь органса чина мортлы, коді примитӧма сійӧс нуӧдӧм йылысь помшуӧмсӧ.
ІІІ. Контроль нуӧдігӧн контроль збыльмӧдан
мероприятиеяс нуӧдӧмсӧ котыртӧм
14. Планӧвӧй контроль збыльмӧдан мероприятиеяссӧ нуӧдӧны контроль збыльмӧдан мероприятиеяслӧн план-график серти, кутшӧмӧс  вынсьӧдӧма контроль нуӧдысь органӧн.
Колӧ, медым контроль збыльмӧдан мероприятиеяслӧн план-графикӧн вӧлі урчитӧма 3 вонас ӧтчыдысь ӧти планӧвӧй контроль збыльмӧдан мероприятие нуӧдӧмсӧ.
15. Планысь ӧтдор контроль збыльмӧдан мероприятиеяссӧ нуӧдӧны татшӧм подувъяс серти:
1) контроль нуӧдысь органӧ гражданасянь, сы лыдын асшӧр уджалысьяссянь, юридическӧй кывкутысьяссянь, шыӧдчӧмъяс да заявлениеяс, канму власьт органъясысь, меставывса асвеськӧдлан органъясысь, инӧд видзысь органъяссянь, Коми Республикаса ӧтйӧза палатаысь дінму операторӧн быть колана корӧмъяс торкалӧм йылысь юӧр воӧм;
2) контроль нуӧдысь органлӧн эмӧсь оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяс;
3) дінму оператор серти контроль збыльмӧдан мероприятиеяс нуӧдӧм йылысь Россия Федерацияса Президентлӧн тшӧктӧм, Россия Федерацияса Веськӧдлан котырлӧн тшӧктӧм;
4) прокуратура органъясӧ воӧм материалъяс да шыӧдчӧмъяс серти оланпасъяс олӧмӧ пӧртӧм, мортлӧн да гражданинлӧн инӧдъясӧ да вӧляӧ кутчысьӧм бӧрся дӧзьӧр серти контроль збыльмӧдан мероприятиеяс нуӧдӧм йылысь прокурорлӧн корӧм;
5) быть колана корӧмъяс серти водзджык эрдӧдӧм торкалӧмсӧ бырӧдӧм йылысь контроль нуӧдысь органлысь помшуӧм олӧмӧ пӧртан кадколаст помасьӧм.
Сэк, кор тӧдмӧгъяслӧн збыльлун серти, кутшӧмъяс эмӧсь документъясын, кутшӧмъяс эмӧсь контроль нуӧдысь органлӧн веськӧдлӧм улын, лоӧ подулалӧм гӧгӧрвотӧмлун либӧ тайӧ тӧдмӧгъясыс оз сетны позянлун донъявны дінму операторӧн урчитӧм корӧмъяс олӧмӧ пӧртӧмсӧ, контроль нуӧдысь орган ыстӧ дінму операторлы документъяс прӧверитӧм дырйи видлалӧм вылӧ колана документъяс сетны корӧм. Тайӧ корӧмсӧ босьтан лунсянь 5 уджалан лун чӧжӧн дінму операторлы быть колӧ ыстыны контроль нуӧдысь органӧ корӧмын индӧм документъяссӧ.
Сэк, кор документъяс прӧверитӧм дырйи дінму операторлӧн сетӧм документъясын эрдӧдӧма ӧшыбкаяс да (либӧ) лӧсявтӧмторъяс либӧ эрдӧдӧма тӧдмӧгъяслысь, кутшӧмъяс эмӧсь тайӧ документъясын, тӧдмӧгъяслы лӧсявтӧмлунсӧ, кутшӧмъяс эмӧсь контроль нуӧдысь органлӧн документъясын да (либӧ) кутшӧмъясӧс босьтӧма контроль збыльмӧдігӧн, ӧшыбкаяс йылысь, лӧсявтӧмторъяс да тӧдмӧгъяслӧн лӧсявтӧмлун йылысь юӧрсӧ ыстӧны дінму операторлы колана гӧгӧрвоӧдӧмъяс 5 уджалан лун чӧжӧн сетны корӧмӧн. Дінму оператор, коді сетӧ контроль нуӧдысь органӧ сетӧм документъясын эрдӧдӧм ӧшыбкаяс да (либӧ) лӧсявтӧмторъяс серти либӧ тӧдмӧгъяслысь, кутшӧмъяс эмӧсь тайӧ документъясын, тӧдмӧгъяслы мыетшкӧ лӧсявтӧмлунсӧ, кутшӧмъяс эмӧсь контроль нуӧдысь органлӧн документъясын да (либӧ) кутшӧмъясӧс босьтӧма контроль збыльмӧдігӧн, вермӧ содтӧд сетны контроль нуӧдысь органӧ водзджык сетлӧм документъяслысь збыльлунсӧ эскӧдысь документъяс.
Документъяс прӧверитігӧн контроль нуӧдысь орган оз вермы корны дінму операторлысь тӧдмӧгъяс да документъяс, кутшӧмъяс оз пырны документъяс прӧверитӧм улӧ веськалӧм видлаланторйӧ, а сідзжӧ тӧдмӧгъяс да документъяс, кутшӧмъясӧс контроль нуӧдысь орган вермас босьтны мукӧд органысь.
16. Контроль нуӧдігӧн нуӧдӧны татшӧм контроль збыльмӧдан мероприятиеяс:
1) кутшӧмъяс урчитӧны дінму операторкӧд планӧвӧй да планысь ӧтдор подув вылын ӧтув уджалӧм:
документъяс прӧверитӧм;
ветлӧмӧн прӧверка;
2) кутшӧмъясӧс збыльмӧдӧны дінму операторкӧд ӧтув уджавтӧг:
быть колана корӧмъясӧ кутчысьӧм бӧрся видзӧдӧм;
ветлӧмӧн обследуйтӧм.
17. Тайӧ Пӧрадоклӧн медшӧр могъясын документъяс прӧверитӧм улын гӧгӧрвосьӧ контроль збыльмӧдан мероприятие, кутшӧмӧс нуӧдӧны контроль нуӧдысь органлӧн меститчанінын да кутшӧмлӧн видлаланторйӧн лоӧны сӧмын тӧдмӧгъяс, кутшӧмъясӧс пыртӧма дінму операторлӧн документъясӧ, кутшӧмъяс урчитӧны сылысь котыртан-инӧда формасӧ, инӧдъяссӧ да кывкутана могъяссӧ, а сідзжӧ документъяс, кутшӧмъясӧн вӧдитчӧны сылысь уджсӧ збыльмӧдігӧн да кутшӧмъяс йитчӧмаӧсь  контроль нуӧдан органлысь корӧмъяссӧ да помшуӧмъяссӧ сыӧн олӧмӧ пӧртӧмкӧд.
Документъяс прӧверитігӧн видлалӧны дінму операторлысь документъяссӧ, контроль збыльмӧдан воддза мероприятиеяслысь бӧртасъяссӧ, административнӧй инӧд торкалӧмъяс йылысь делӧяс видлалан материалъяссӧ да дінму оператор серти контроль збыльмӧдан бӧртасъяс йылысь документъяссӧ.
Документъяс прӧверитігӧн вермӧны збыльмӧдны контроль серти  татшӧм вӧчӧмторъяс:
гижӧм объяснениеяс босьтӧм; 
документъяс корӧм.
18. Тайӧ Пӧрадоклӧн медшӧр могъясын ветлӧмӧн прӧверка улын  гӧгӧрвосьӧ комплекснӧй контроль збыльмӧдан мероприятие, кутшӧмӧс нуӧдӧны дінму операторлӧн меститчанінын (уджаланінын) сы могысь, медым донъявны дінму операторӧн контроль нуӧдысь органлӧн корӧмъясӧ да помшуӧмъясӧ кутчысьӧмсӧ, а сідзжӧ донъявны контроль нуӧдысь органлысь помшуӧмъяс олӧмӧ пӧртӧмсӧ.
Ветлӧмӧн прӧверкасӧ нуӧдӧны сэк, кор документъяс прӧверитӧм дырйи абу позянлуныс:
1) тӧдмавны тӧдмӧгъяслысь тырвыйӧлунсӧ да збыльлунсӧ, кутшӧмъяс эмӧсь дінму операторлӧн документъясын, мыйӧн вӧдитчӧ контроль нуӧдысь орган;
2) донъявны, лӧсялӧ-ӧ дінму операторлӧн уджыс урчитӧм корӧмъяслы ветлӧмӧн прӧверка нуӧдтӧг.
Ветлӧмӧн прӧверка дырйи вермӧны збыльмӧдны контроль серти татшӧм вӧчӧмторъяс:
осмотр;
опрос;
гижӧм объяснениеяс босьтӧм.
19. Тайӧ Пӧрадоклӧн медшӧр могъясын осмотр улын гӧгӧрвосьӧ контроль серти вӧчӧмтор, кытчӧ пырӧ мутасъяс, жыръяс (отсекъяс) да мукӧд объект видзӧдлӧмӧн видлалӧм видлалан объектъяс да налысь юкӧнъяс разьтӧг, косявтӧг либӧ налысь ӧтторъялунсӧ мукӧд ногӧн торкавтӧг.
Контроль нуӧдысь органса чина морт нуӧдӧ осмотрсӧ дінму оператор либӧ сійӧс петкӧдлысь дырйи да (либӧ) видео вылӧ гижӧмӧн.
20. Тайӧ Пӧрадоклӧн медшӧр могъясын опрос улын гӧгӧрвосьӧ контроль серти вӧчӧмтор, кытчӧ пырӧ контроль нуӧдысь органса чина мортӧн вомгора юӧр босьтӧм (дінму операторӧс петкӧдлысьяслӧн, уна патераа керкаӧн веськӧдлысь мортлӧн, уна патераа керкаын жыръяс киын  кутысьяслӧн объяснениеяс, гӧгӧрвоӧдӧмъяс) дінму операторӧн урчитӧм корӧмъясӧ кутчысьӧмсӧ донъялӧм могысь.
Опрослысь бӧртасъяссӧ пасйӧны опрослӧн сёрнигижӧдын, кутшӧмӧс кырымалӧ юасян морт, коді эскӧдӧ сыӧн сетӧм тӧдмӧгъяслысь збыльлунсӧ, а сідзжӧ контроль збыльмӧдан мероприятиелӧн актын (водзӧ – акт) сэк, кор босьтӧм тӧдмӧгъясыс лоӧны тӧдчанаӧн контроль збыльмӧдан мероприятие серти.
21. Тайӧ Пӧрадоклӧн медшӧр могъясын гижӧм объяснениеяс босьтӧм улын гӧгӧрвосьӧ контроль серти вӧчӧмтор, кытчӧ пырӧ контроль  нуӧдысь органса чина мортӧн гижӧм эскӧдангижӧдъяссӧ, кутшӧмъяслӧн эм тӧдчанлун дінму операторӧн урчитӧм корӧмъясӧ кутчысьӧмсӧ донъялӧм вылӧ (водзӧ – объяснениеяс), дінму операторлысь либӧ сійӧс петкӧдлысьлысь, свидетельлысь корӧм, кодъяслӧн эмӧсь татшӧм тӧдмӧгъясыс.
Объяснениеяссӧ оформитӧны гижӧм документсӧ ас кӧсйӧм серти лӧсьӧдӧмӧн.
Контроль нуӧдысь органса чина морт вермӧ ас киӧн гижны объяснениеяссӧ чина йӧзлӧн либӧ дінму операторса уджалысьяслӧн, найӧс петкӧдлысьяслӧн, свидетельяслӧн, сы лыдын уна патераа керкаӧн веськӧдлысь мортлӧн уджалысьяслӧн, уна патераа керкаын жыръяс киын кутысьяслӧн кывъяс серти. Та дырйи индӧм йӧзыс тӧдмасьӧны объяснениеясӧн, коланлун дырйи содтӧны текстсӧ, пуктӧны пас сы йылысь, мый контроль нуӧдысь органса чина морт налӧн кывъяс серти гижӧма веськыда, да кырымалӧны документсӧ сійӧс лӧсьӧдан кадпассӧ да местасӧ индӧмӧн.
22. Документъяссӧ прӧверитӧны контроль нуӧдысь органлӧн меститчанінын.
Документъяс прӧверитӧмсӧ нуӧдан кадколастыс оз вермы лоны 20 уджалан лунысь дырджык.
23. Ветлӧмӧн прӧверкасӧ нуӧдӧны дінму операторлӧн меститчанінын (уджаланінын).
Ветлӧмӧн прӧверка нуӧдан кадколастыс оз вермы лоны 20 уджалан лунысь дырджык.
24. Ветлӧмӧн прӧверка нуӧдігӧн чина йӧз, кодъясӧс уполномочитӧма  збыльмӧдны контрольсӧ урчитӧм корӧмъяссӧ торкалӧм серти эскӧданторъяссӧ пасйӧм могысь вермӧны вӧдитчыны фотосъёмкаӧн, аудио- да видеозаписьӧн, эскӧданторъяс мукӧд пасъянногӧн.
Фотосъёмка, аудио- да видеозапись вӧчан бӧртасъясыс лоӧны акт дорӧ содтӧдӧн.
Урчитӧм корӧмъяс торкалӧмсӧ эскӧданторъяс пасйӧм могысь фотосъёмкаӧн, аудио- да видеозаписьӧн вӧдитчӧны канму, коммерческӧй, служебнӧй либӧ оланпасӧн видзан мукӧд гусятор видзӧм йылысь Россия Федерацияса оланпастэчаслысь корӧмъяссӧ тӧд вылӧ босьтӧмӧн.
25. Тайӧ Пӧрадоклӧн медшӧр могъясын урчитӧм корӧмъясӧ кутчысьӧм бӧрся видзӧдӧм улын гӧгӧрвосьӧ контроль улӧ веськалӧм объектъяс йылысь мыччӧдъяссӧ, кутшӧмъяс эмӧсь контроль нуӧдысь органлӧн, сы лыдын мыччӧдъяссӧ, кутшӧмъяс воӧны ведомствокостса юӧрӧн йитчигӧн, кутшӧмъясӧс дінму оператор сетӧ урчитӧм корӧмъяссӧ олӧмӧ пӧртӧм серти, а сідзжӧ мыччӧдъяссӧ, кутшӧмъяс эмӧсь канму да муниципальнӧй юӧртан системаясын, «Ӧтуввез» везйысь мыччӧдъяссӧ, быдӧнлы вӧдитчыны позяна мукӧд мыччӧдсӧ, а сідзжӧ мыччӧдъяссӧ, кутшӧмъясӧс босьтӧма автоматическӧй режимын уджалысь инӧд торкалӧмъяс пасйысь техническӧй средствоясӧн вӧдитчӧмӧн, кутшӧмъяслӧн эм фото да кино снимайтан, видео вылӧ гижан функцияяс, чукӧртӧм, анализируйтӧм.
Урчитӧм корӧмъясӧ кутчысьӧм бӧрся видзӧдігӧн контроль нуӧдысь орган:
прӧверитӧ воӧм документъяс да тӧдмӧгъяс ас кадӧ сетӧмсӧ, налысь тырвыйӧлунсӧ да збыльлунсӧ Россия Федерацияса оланпастэчасӧн урчитӧм пӧрадокын;
туялӧ оланін да коммунальнӧй овмӧс канму юӧртан системаын дінму операторлӧн удж йылысь йӧзӧдӧм юӧрсӧ.
26. Тайӧ Пӧрадоклӧн медшӧр могъясын ветлӧмӧн обследуйтӧм улын гӧгӧрвосьӧ контроль збыльмӧдан мероприятие, кутшӧмӧс нуӧдӧны дінму операторӧн урчитӧм корӧмъясӧ кутчысьӧмсӧ донъялӧм могысь. Ветлӧмӧн обследуйтӧмсӧ позьӧ нуӧдны дінму операторлӧн меститчанінын (уджаланінын), та дырйи оз позь ӧтув уджавны дінму операторкӧд.
Ветлӧмӧн обследуйтӧм дырйи осмотрсӧ нуӧдӧны тайӧ Пӧрадоклӧн 18 пунктӧн урчитӧм пӧрадокын.
ІV. Контроль збыльмӧдан мероприятиелысь
бӧртасъяссӧ оформитӧм
27. Контроль збыльмӧдан мероприятие нуӧдны помалӧм бӧрын, контроль нуӧдысь орган лӧсьӧдӧ акт. Акт формасӧ вынсьӧдӧ контроль нуӧдысь орган.
28. Сэк, кор контроль збыльмӧдан мероприятие нуӧдӧм бӧрын,  кутшӧмӧн урчитӧма дінму операторкӧд ӧтув уджалӧмсӧ, эрдӧдӧма урчитӧм корӧмъяс торкалӧмсӧ, актын быть колӧ стӧча индыны, кутшӧм  корӧмсӧ торкалӧма, кутшӧм нормативнӧй инӧда актӧн да сылӧн тэчас единицаӧн сійӧс урчитӧма. Сэк, кор эрдӧдӧм торкалӧмсӧ бырӧдӧма контроль збыльмӧдан мероприятие нуӧдны помавтӧдз, кутшӧмӧн урчитӧма дінму операторкӧд ӧтув уджалӧмсӧ, актын индӧны сійӧс бырӧдан фактсӧ. Документъяссӧ, мукӧд материалсӧ, кутшӧмъяс эскӧдӧны урчитӧм корӧмъяс торкалӧмсӧ, быть колӧ содтыны акт дорӧ.
29. Актсӧ лӧсьӧдӧны контроль збыльмӧдан мероприятие нуӧдны помалан лунӧ татшӧм мероприятие нуӧдан местаын сэк, кор эм техническӧй позянлун лӧсьӧдны актсӧ, а кор татшӧм позянлуныс абу – контроль нуӧдысь органлӧн меститчанінын.
30. Дінму оператор либӧ сійӧс петкӧдлысь тӧдмасьӧ актлӧн сюрӧсӧн контроль збыльмӧдан мероприятие нуӧдан местаын, документъяс прӧверитӧм либӧ контроль збыльмӧдан мероприятие дінму операторкӧд ӧтув уджавтӧг нуӧдан урчитӧм случайяс кындзи, сэк, кор эм техническӧй позянлун лӧсьӧдны актсӧ контроль збыльмӧдан мероприятие нуӧдан местаын. Мукӧд случайяс дырйи контроль нуӧдысь орган ыстӧ актсӧ дінму операторлы сійӧс лӧсьӧдан лунсянь 3 уджалан лун чӧжӧн. 
31. Дінму оператор кырымалӧ актсӧ сэтшӧм жӧ ногӧн, мый отсӧгӧн дасьтӧма тайӧ актсӧ.
32. Сэк, кор дінму оператор либӧ сійӧс петкӧдлысь ӧткажитчӧ кырымавны актсӧ либӧ дінму оператор либӧ сійӧс петкӧдлысь оз вермы кырымавны контроль збыльмӧдан мероприятие нуӧдан кывкӧртӧдъяс серти актсӧ, актын вӧчӧны лӧсялана пасйӧд. Та дырйи актсӧ ыстӧны дінму операторлы электроннӧй документӧн, кутшӧмӧс кырымалӧма вынсьӧдӧм квалифицируйтӧм электроннӧй кырымпасӧн электроннӧй пошталӧн инпас серти, кутшӧм йылысь тӧдмӧгъяссӧ вӧлі сетӧма дінму операторӧс канмусянь пасйигӧн.
33. Сэк, кор нуӧдӧны документъяс прӧверитӧмсӧ, актсӧ ыстӧны дінму операторлы электроннӧй документӧн, кутшӧмӧс кырымалӧма  вынсьӧдӧм квалифицируйтӧм электроннӧй кырымпасӧн, электроннӧй пошталӧн инпас серти, кутшӧм йылысь тӧдмӧгъяссӧ вӧлі сетӧма дінму операторӧс канмусянь пасйигӧн.
34. Контроль збыльмӧдан мероприятиелысь бӧртасъяссӧ, кытчӧ пыртӧма юӧр, мый артмӧдӧ канму, коммерческӧй, служебнӧй либӧ оланпасӧн видзан мукӧд гусятор, оформитӧны Россия Федерацияса оланпастэчасӧн урчитӧм корӧмъясӧ кутчысьӧмӧн.
35. Сэк, кор контроль збыльмӧдан мероприятиелӧн бӧртасъяс серти эрдӧдӧма дінму операторӧн урчитӧм корӧмъяс торкалӧмсӧ, контроль нуӧдысь орган сетӧ эрдӧдӧм торкалӧмъяс бырӧдӧм йылысь предписание, кутшӧм лоӧ акт дорӧ содтӧдӧн.
V. Контроль нуӧдігӧн контроль нуӧдысь органъяслысь помшуӧмъяс,
чина йӧзлысь вӧчӧмторъяс (вӧчтӧмторъяс) обжалуйтан пӧрадок
36. Контроль збыльмӧдан мероприятиеяс серти дінму операторлӧн эм инӧд ёрдӧдз обжалуйтны контроль нуӧдысь органлысь помшуӧмъяссӧ, контроль нуӧдысь органса чина йӧзлысь вӧчӧмторъяссӧ (вӧчтӧмторсӧ).
37. Контроль нуӧдысь органӧн юрнуӧдысь видлалӧ контроль нуӧдысь органлӧн помшуӧм, контроль нуӧдысь органса чина мортлӧн вӧчӧмторъяс (вӧчтӧмтор) вылӧ норасьӧмсӧ.
38. Контроль нуӧдысь органлӧн помшуӧм, контроль нуӧдысь органса чина мортлӧн вӧчӧмторъяс (вӧчтӧмтор) вылӧ норасьӧмсӧ вермӧны сетны сійӧ лунсянь, кор дінму оператор тӧдмаліс либӧ вермис тӧдмавны ассьыс инӧдъяс торкалӧм йылысь, 30 лун чӧжӧн.
39. Контроль нуӧдысь органлӧн предписание вылӧ норасьӧмсӧ вермӧны сетны дінму операторӧн предписание босьтан лунсянь 10 уджалан лун чӧжӧн.
40. Сэк, кор пыдди пуктана помка вӧсна норасьӧм сетан кадколастыс кольӧма, контроль нуӧдысь органӧн юрнуӧдысь вермӧ бӧр индыны тайӧ Пӧрадоклӧн 38 да 39 пунктъясын индӧм кадколастсӧ дінму операторлӧн ходатайство серти.».
3. «Коми Республика мутасын дінмуын стрӧитчӧм бӧрся канму дӧзьӧр йылысь положение вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 28 лунся 461 №-а шуӧмын:
Коми Республика мутасын дінмуын стрӧитчӧм бӧрся канму дӧзьӧр йылысь положениеын, мый вынсьӧдӧма шуӧмӧн (1 №-а содтӧд):
54 пунктса медводдза абзацын «быть колана корӧмъясӧ кутчысьӧм бӧрся видзӧдӧм» кывъяс бӧрын содтыны «да ветлӧмӧн обследуйтӧм» кывъяс.
4. «Автомашина транспорт, карса мувыв электрическӧй транспорт вылын да туй овмӧсын дінмуын канму контроль (дӧзьӧр) йылысь положение вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 28 лунся 462 №-а шуӧмын:
Автомашина транспорт, карса мувыв электрическӧй транспорт вылын да туй овмӧсын дінмуын канму контроль (дӧзьӧр) йылысь положениеын, мый вынсьӧдӧма шуӧмӧн (1 №-а содтӧд):
1) 20 пунктса коймӧд абзац гижны тадзи:
«Контроль улӧ веськалӧм морт быть колана корӧмъяс торкавны позьтӧмлун йылысь ӧлӧданторсӧ босьтӧм бӧрын 15 уджалан лунысь оз сёрджык вермӧ сетны Службаӧ индӧм ӧлӧдантор серти паныд кыв (водзӧ – паныд кыв).»;
2) 22 пунктса витӧд абзац киритны;
3) 40 пунктын «быть колана корӧмъясӧ кутчысьӧм бӧрся видзӧдӧм» кывъяс бӧрын содтыны «да ветлӧмӧн обследуйтӧм» кывъяс.
5. «Коми Республика мутасын оланін бӧрся дінмуын канму контроль (дӧзьӧр) йылысь положение вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 28 лунся 463 №-а шуӧмын:
Коми Республика мутасын оланін бӧрся дінмуын канму контроль (дӧзьӧр) йылысь положениеын, мый вынсьӧдӧма шуӧмӧн (1 №-а содтӧд):
1) 23 пунктса витӧд абзац киритны;
2) 43 пунктын «быть колана корӧмъясӧ кутчысьӧм бӧрся видзӧдӧм» кывъяс бӧрын содтыны «да ветлӧмӧн обследуйтӧм» кывъяс.
6. «Уна патераа керкаяс да (либӧ) мукӧд вӧрзьӧдтӧм объект пайӧн стрӧитан юкӧнын дінмуын канму контроль (дӧзьӧр) йылысь положение вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 28 лунся 464 №-а шуӧмын:
Уна патераа керкаяс да (либӧ) мукӧд вӧрзьӧдтӧм объект пайӧн стрӧитан юкӧнын дінмуын канму контроль (дӧзьӧр) йылысь положениеын,  мый вынсьӧдӧма шуӧмӧн (содтӧд):
17 пунктса коймӧд абзац гижны тадзи:
«Контроль улӧ веськалӧм морт быть колана корӧмъяс торкавны позьтӧмлун йылысь ӧлӧданторсӧ босьтӧм бӧрын 15 уджалан лунысь оз сёрджык вермӧ сетны Службаӧ индӧм ӧлӧдантор серти паныд кыв (водзӧ – паныд кыв).».
7. «Уна патераа керкаясӧн веськӧдлӧм серти предпринимательскӧй удж збыльмӧдӧм бӧрся дінмуын канму лицензионнӧй контроль йылысь положение вынсьӧдӧм йылысь» Коми Республикаса Веськӧдлан котырлӧн 2022 во рака тӧлысь 3 лунся 98 №-а шуӧмын:
Уна патераа керкаясӧн веськӧдлӧм серти предпринимательскӧй удж збыльмӧдӧм бӧрся дінмуын канму лицензионнӧй контроль йылысь положениеын, мый вынсьӧдӧма шуӧмӧн (содтӧд):
1) 21 пунктса витӧд абзац гижны тадзи:
«Службаӧн юрнуӧдысь (юрнуӧдысьӧс медводдза вежысь) паныд кывсӧ видлалӧм бӧрын паныд кыв босьтан лунсянь 20 уджалан лун чӧжӧн либӧ могмӧдӧ паныд кывсӧ индӧм ӧлӧданторсӧ дугӧдӧмӧн, либӧ ӧткажитӧ паныд кывсӧ могмӧдӧмын.»;
2) 43 пунктса медводдза абзацын «быть колана корӧмъясӧ кутчысьӧм бӧрся видзӧдӧм» кывъяс бӧрын содтыны «да ветлӧмӧн обследуйтӧм» кывъяс.
